
Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq matumuuna 

saqqummiuppara: 

 
Naalakkersuisunut apeqqutit:  
 
1.  Umiarsuit ilaasartaatit atorlugit angallanneq pillugu Naalakkersuisut sunik pilersaaruteqarpat? 
Akissummi immikkut Sarfaq Ittuup siunissaa pillugu pilersaarutit ersersinneqassapput.  
 
2. Naalakkersuisut isumaqarpat kommunit piareersimasut  inunnik angallassineq tigusinnaallugu soorlu 
naalakkersuisoqatigiit isumaqatigiissutaanni allassimasutut, aamma Naalakkersuisut tamatuma 
pisinnaanissaa qaqugu naatsorsuutigaat? 
 
3. Ilumoorpa Naalakkersuisut kissaatigimmassuk siunissami angallanneq taamaallaat timmisartunik 
tunngaveqassasoq? 
 
4. Suliamut tunngasunik allanik soqutiginaatilinnik Naalakkersuisut paasissutissiisinnaappat`? 
(Inatsisartunut ilaasortaq Justus Hansen, Demokraatit) 
 
Tunngavilersuut 
Naalakkersuisut naalakkersuisoqatigiinnissamut isumaqatigiissutaat amerlasoorsuarnik imaqarpoq. 
Ukunani apeqqutini aallaaviuvoq naalakkersuisoqatigiinnissamut isumaqatigiissummi immikkoortoq 236, 
imatut oqaasertaqartoq:  
 
” Kiffartuussinissamik isumaqatigiissuteqarnermi pitsaassutsip minnerpaaffissaa qulakkeerneqartassaaq, 
apeqqutaatinnagu silaannakkut imaatigullu angallassinerunersoq. Kommunit kommuneqarfimminni inunnik 
angallassinikkut nammineq oqartussaalernissaat naalakkersuisooqatigiit sulissutiginiarpaat.” 
 
Tamatuma saniatigut isumaqarpunga Naalakkersuisut anguniaraat siunissami angallassineq umiarsuit 
atorlugit pissanngitsoq. Tamanna naalakkersuisoqatigiinnissamut isumaqatigiissummi ersarissumik 
aallassimanngilaq aamma taamaattumik pitsaassaaq tamanna matumani ersarissarneqarsinnaasuuppat.  
 
Kissaatigaarra apeqqutima piffissarititaasut ullut sulliviit qulit iluanni akineqassasoq 
 


